
ކުޅިތަށް ރައްކާތެރިކުރުމަށް ކުރެވިދާނެ ކަންކަން  

ކުޅިތައް ހިމާޔަތްކޮށް، އޭގެ ފައިދާ ދެމެހެއްޓުމަށް ކުރެވިދާނެ ކަންތައްތައް ގާނޫނީ ހިމާޔަތް 
ކުޅިތަކަކީ މޫސުމީ ނުރައްކާތަކުން ރަށްރަށާއި އާންމު ދިރިއުޅުން

ރައްކާތެރިކޮށްދޭ ހިމާޔަތެެއް. އެހެންކަމުން، ތަރައްގީގެ މަޝްރޫއުތަކުގެ ސަބަބުން
އެތަންތަން ހަލާކުވިޔަ ނުދިނުމަށްޓަކައި، "ހިމާޔަތްކޮށްފައިވާ ސަރަހައްދުތަކެއް"
ގެ ގޮތުގައި ކަނޑޫފާތައް ކަނޑައެޅުމަކީ ކޮންމެހެން މުހިންމު ކަމެއް. ރަށްރަށް
ތަރައްގީކުރުމުގެ ޕްލޭންތައް އެކުލަވާލާއިރު، ގުދުރަތީ ހައްލެއްގެ ގޮތުގައި

ކަނޑޫފާތައް ހިމާޔަތްކުރުން އެ ޕްލޭންތަކުގައި ހިމަނަންޖެހޭ. 

ބެލެހެއްޓުން ހަރުދަނާކުރުން
ސެޓެލައިޓް ފޮޓޯ އާއި ރިމޯޓް ސެންސިންގް ފަދަ ޒަމާނީ ޓެކްނޮލޮޖީ
ބޭނުންކޮށްގެން ކަނޑޫފާތަކުގެ ދިރުންތަކަށް އަންނަ ބަދަލުތައް
މޮނިޓަރކޮށް، ގަވާއިދާ ހިލާފަށް ހިންގާ އަމަލުތައް ދެނެގަނެވިދާނެ

މެނޭޖްމަންޓް ހަރުދަނާކުރުން
ދިގުމުއްދަތަކަށް މިކަން ކާމިޔާބުކުރުމަށްޓަކައި، އެ ސަރަހައްދެއްގެ
އާދަކާދަތަކާއި، ސަގާފަތްް ދެނެގަތުމަކީ ނުހަނު މުހިންމު ކަމެެއް.
ކުޅިތައްް ހިމާޔަތްކޮށް ބެލެހެއްޓުމުގައި އެންމެ ބޮޑު ކާމިޔާބީއެއް

ލިބެނީ، އެ ސަރަހައްދެއްގެ މުޖުތަމައު އަމަލީގޮތުން އެ މަސައްކަތުގައި
ބައިވެރިވެގެން. 

ތިމާވެއްޓާ ރައްޓެހި ފަތުރުވެރިކަން 
ގައިޑުންނާއެކު ކުޅި  ބަލައިލުމާއި، ކެނޯ ނުވަތަ ޕެޑަލްބޯޑު ދުއްވުން ފަދަ ތިމާވެއްޓާ
ރައްޓެހި ހަރަކާތްތައް ކުރިއަށްގެންދިއުމަކީ، ޒިޔާރަތްކުރާ ފަރާތްތަކަށް ކުޅިތަކުގެ

މުހިންމުކަން އުނގަންނައިދިނުމަށް ލިބޭ ފުރުސަތެއް

ތައުލީމާއި ހޭލުންތެރިކަން 
ދިރުންތަކުގެ މުއްސަނދިކަމަށާއި، ގިރާ ސަރަހައްދުތައް ހިމާޔަތްކުރުމަށާއި،

މަސްވެރިކަން ފަދަ އާމްދަނީ ހޯދުމަށް ކުރާ މަސައްކަތްތަކަށް ކުޅިތަކަކީ ކިހާ
މުހިންމު ތަނެއްކަން އަންގައިދީ، ހޭލުންތެރިކަން އިތުރުކުރުމަކީ މިފަދަ

 ތަންތަން ހިމާޔަތްކުރުމަށް ލިބޭ ބޮޑު ބާރެއް

އިއާދަކުރުން
ކުޅިތައްް އަލުން އާލާކުރުމުގައި، ވީވަރަކުން ގުދުރަތީ ގޮތުން އެތަންތަން
އަމިއްލައަށް އިއާދަވުމަށް އިސްކަންދޭންވާނެެ. އަދި ހަލާކުވެފައިވާ

ސަރަހައްދުތައް އިއާދަކުރުމަށް ގަސް އިންދާއިރު، އެ ސަރަހައްދެއްގައި
އާންމުކޮށް ހެދޭ ތަފާތު ބާވަތްތަކުގެ ގަސްތައް އިންދުމަށް ސަމާލުކަން

ދޭންޖެހޭ


